
GOUVÈNÈ CUOMO ANONSE KOMISYON LEKÓL ENTELIJAN YO AP ÓGANIZE DEZYÈM SENPOZYÓM 

PIBLIK 

 

Espesyalis yo ap prezante pi bon pratik nan koneksyon avèk teknoloji ki favorize edikasyon ak 

ansèyman 

 

Gouvènè Andrew M. Cuomo jodia te anonse ke Komisyon lekòl entelijan yo te patwone premye 

senpozyòm piblik nan vil New York kote espesyalis yo nan teknoloji ak edikasyon te prezante apwòch 

inove ki gen siksè pou lekòl nan koneksyon avèk kominte ak pratik edikasyon ki favorize teknoloji. 

Komisyon Lekòl Entelijan yo responsab pou konseye Eta sou pi bon fason pou envesti nan Lwa Bon sou 

Lekòl Entelijan yo $2 bilyon dola Gouvènè a te pwopoze nan fason pou amelyore ansèyman ak aprantisaj 

nan teknoloji. Gouvènè a te pwopoze inisyativ Lekòl Entelijan pandan Diskou Eta sou kondisyon Eta 2014 

nan fason pou re-imajine lekòl piblik New york pou 21yèm syèk. 

 

“Timoun nou yo merite resevwa pi bon edikasyon posib – e transfòme lekòl nou yo avèk strateji ki 

pwouve kap pote nouvo teknoloji nan salklas yo enperatif nan reyaliz objektif sa,” Gouvènè Cuomo te 

deklare. “Komisyon Lekòl Entelijan yo ap ransanble enfòmasyon nou bezwen pou rèyèlman pote salklas 

New York yo nan 21yèm syèk la, e mwen remèsye tout moun ki te vini pou ede nou envesti nan avni 

timoun nou yo.” 

 

Senpozyòm lan te gen ladan yon panèl uit pwofesyonèl edikasyon ak teknoloji ki te reponn a kesyon de 

manm nan Komisyon Lekòl Entelijan: Geoffrey Canada, Prezidan Timoun zòn Harlem ak Constance Evelyn, 

Sipè-entandan nan Distri Lekòl Auburn nan Konte Cayuga. Eric Schmidt, Prezidan Egzekitif ak ansyen PDG 

Google, li se yon manm nan Komisyon an. Kominote a ankouraje pou soumèt komantè adisyonèl nan 

sitwèb Komisyon Lekòl Entelijan; finansman l pral entegre nan yon rapò final ki pibliye nan fen ane sa a. 

 

Yo te òganize premyesenpozyòm piblik  la nan dat 21 jiyè nan Albany, e dezyèm senpozyòm piblik la  te 

òganize nan dat 17 septanm nan Buffalo. Nan chak reyinyon, panelis yo te te souliye bay Komisyon an ak 

manm yo nan kominote a bezwen ak kapasite pou: anrichi eksperyans ansèyman nan salklas la nan 

enkòpore itilizasyon tablèt, òdinatè pòtab ak smartphones; etann preparasyon pou enstriksyon elèv yo 

nan itilize lojisyèl ki baze sou entènèt ki aksesib nan kay la; ogmante kominikasyon ant enstriktè a ak 

gadyen elèv la; bay plis rapò pwogrè akademik ak deskriptif, e de fason enpòtan, pou sipòte chanjman 

sa yo, devlope yon rezo entènèt a wot vitès solid ak koneksyon wi-fi nan tout lekòl piblik New York ak 

kominote yo – sa espesyalis yo te note ki difisil teni kont de gwosè eta. 

 

Jodia, panèl ki genyen uit pwofesyonèl edikasyon ak teknoloji te ranfòse opinyon kolèg yo nan Albany ak 

Buffalo, ensiste sou nesesite yon bezwen rapid ak pi solid enfrastrikti entènèt nan kominote yo nan 

fason pou akomode a ogmantasyon konsiderab itilizasyon teknoloji nan edikasyon piblik. Espesyalis yo 

anplis te prezante bay Komisyon an kapasite pratik ak bezwen pou: pafètman entegre teknoloji nan pi 

bon pratik ansèyman ki egziste deja; re-imajine salklas 21yèm syèk la; itilize ansèyman sou entènèt pou 

konplete enstriksyon tradisyonèl la; epi asire ke nenpòt chanjman ki te antreprann te fèt nan yon fason 

ki gen konpreyansyon konplè pa elèv, paran ak pwofesè yo. 

 

Direktè Egzekitif MOUSE Daniel A. Rabuzzi te deklare, “Laj bann se papye, plim ak lank nan 21yèm syèk la 

– san aksè a laj bann, Nouyòkè yo pa pral ka fè konpetisyon egalite ak siksè nan edikasyon ak ekonomi. 

MOUSE kontan dèske li patisipe nan senpozyòm Lekòl Entelijan yo pou ede rezoud pwoblèm sa a.” 

 

Asosyasyon Entènasyonal pou Ansèyman anliy K-12 Vis Prezidan pou Règleman Eta ak Federal Maria 

Worthen te deklare, “Nan fason pou prepare timoun nou yo pou karyè ak anviwonman kolèj ke yo pral 

fè fas demen ak nan lavni nou dwe transfòme fason kote edikatè yo ap anseye e elèv yo ap aprann. 

Transfòmasyon sistemik sa mande lidèchip solid ak entegrasyon teknoloji ak pratik inove pou pèsonalize 

ansèyman pou tout elèv yo. Senpozyòm jodia demontre angajman kontinèl New York pou bay yon 

edikasyon nivo mondyal pou chak timoun nan Empire State.” 

 

Konferansye yo nan senpozyòm jodia gen ladan:  

• Dr. Luvelle Brown, Sipè-entandan nan distri lekòl vil Ithaca, te bati yon kilti kolaborasyon distri 

ki santre sou itilize travay chak elèv pou fè chanjman nan enstriksyon ki baze sou tan reyèl. 

Pandan manda li nan ICSD, pousantaj gradyasyon distri a te ogmante de 7 pousan a piwo pase 

90 pousan, pandan ke elèv yo ap reyalize pèfòmans ki siperyè a nivo mwayèn nasyonal eta sou 

diferan tès ofisyèl, nan enplemante yon espas ansèyman ki redesine, ansèyman ki baze sou jwèt 

ak 1:1 enplemantasyon aparèy mobil. Dr. Brown se ko-otè “ThinkTweets: 100 Tweet 

transfòmasyon pou Edikatè yo.” 

• Tricia Interrante, Manm nan Konsèy Egzekitif Asosyasyon Eta New York pou Ódinatè ak 

Teknoloji nan Edikasyon, gen plis pase 10 ane eksperyans nan teknoloji edikasyon nan lekòl K-12 

yo. Interrante te sèvi egalman kòm Kowòdonatè Teknoloji Enstriksyon nan Distri Lekòl William 

Floyd nan Long Island e li se yon manm nan Asosyasyon Sipèvizè Konsèy Teknoloji Edikasyon nan 

Konte Sufflolk nan kapasite Ansyen-Prezidan.  

• Joe Kardash, Sipè-entandan nan distri lekòl Colton-Pierrepont, li se yon ansyen enjenyè lojisyèl 

IBM e li kwè fòtman ke kilti edikasyon an gen pou repanse nan fason pou sistèm lan prepare 

elèv yo pou mond yo pral viv la, olye ke mond edikatè yo te grandi a. Grasa travay li nan CPSD, 

Kardash espere pou li yon katalis pou chanjman sa a. 

• Jason Levy, Konseye Prensipal pou Lekòl Teknoloji pou Depatman Edikasyon Vil New York, 

konseye presipal sou fason pou bati yon vizyon pou teknoloji nan lekòl yo nan travay dirèkteman 

avèk lidè lekòl yo ak ekip yo pou devlope plan daksyon ak strateji pou entegrasyon teknoloji ki 

gen siksè nan ansèyman, aprantisaj ak fonksyonman lekòl efikas. Levy se yon ansyen pwofesè 

pou senkan ak direktè lekòl, li te aplike avèk siksè yon pwogram òdinatè pòtab 1:1 nan yon lekòl 

piblik nan Bronx. 

• Kevin Moran, Direktè Egzekitif nan Divizyon Operayson Domèn Sipò pou Depatman Edikasyon 

Vil New York, kontwole pwogram enfrastrikti enpòtan ki finalman sipòte edikasyon 1.1 milyon 

elèv. Anvan ke li te sèvi nan wòl aktyèl li a, Moran te direktè egzekitif nan Biwo Sipò Lekòl, 

ansanm avèk Lidè Adwjen Gwoup pou Divizyon Akademik, Pèfòmans ak Sipò ak Direktè Egzekitif 

Adjwen Operasyon nan Sant Sèvis Entegre Brooklyn. 

• Dr. Michael P. Nagler, Sipè-entandan Distri Lekòl Mineola, konsantre sou ogmante teknoloji a 

pou fè distri li a maksimize pou efikasite ak abòdabilite – de bilding a nivo klas yo – nan fason 

pou ogmante resous pwofesè yo pandan lap kreye plis pwogram opòtinite pou elèv yo. Dr. 

Nagler te dirije youn nan premye inisyativ 1:1 iPad, sa ki te kondwi Apple pou deklare Lekòl Pre-

Segondè Mineola yon “Lekòl Distenge Apple,” e kounye a akonpaye akseptans resan Mineola 

nan Lig Lekòl Inove yo, sa ki konpoze de sèlman 57 distri lekòl nan tout peyi a.  

• Daniel A. Rabuzzi, Direktè Egzekitif MOUSE, ki te gen yon pozisyon lidèchip anvan nan Year Up 

New York, rezo pou Anseye Antreprenarya ak Kanpis Kentucky Virtual, ki te youn nan premye 

kolèj sektè piblik pou bay òf ki baze sou entènèt a sitwayen yo ki manke sèvis edikasyon solid 

nan rejyon yo. Rabuzzi te anplis yon vis prezidan nan Manufacturers Hanover Trust Company.  

• Maria Worthen, Vis Prezidan pou Règleman Eta ak Federal pou Asosyasyon Entènasyonal pou 

Ansèyman Anliy K-12, se yon ansyen pwofesè lekòl matènèl ak travayè sosyal. Anvan ke li te 

rejwenn iNACOL, Maria te sèvi kòm Konseye Règleman sou Edikasyon pou Prezidan Sante Sena, 

Komite Pansyon, Travay ak Edikasyon pou Senatè Tom Harkin of Iowa. Li te egalman travay nan 

Depatman Edikasyon Etazini, sèvi kòm Lyezon Kongrè a nan Biwo Lejislasyon ak Afè Kongrè a, 

Ofisye Pwogran nan Biwo Edikasyon Primè ak Segondè, ak Manm Jesyon Prezidansyèl nan Biwo 

Sekirite Lekòl ki pa gen dwòg [Office of Safe and Drug-Free Schools. 

 

Ou kapab jwenn yon videyo konplè dosye sou prezantasyon konferansye yo nan dezyèm senpozyòm 

nan, yon zouti pou wè ki finansman chak distri lekòl pral resevwa ak yon kote pou kominote a soumèt 

sijesyon nan sitwèb Komisyon Lekòl Entelijan yo. 

 

Enfòmasyon osijè Komisyon Lekòl Entelijan yo 

 

Komisyon Lekòl Entelijan yo te chaje sou konseye Eta sou pi bon fason pou amelyore ansèyman ak 

aprantisaj atravè teknoloji. Gouvènè a te enstore Komisyon an nan prentan 2014 nan fason pou re-

imajine lekòl piblik New York yo pou 21yèm syèk la. Aksè a teknoloji avanse favorize yon eksperyans 

salklas ki pi entè-aktif ak pèsonalize pandan lap fasilite ogmantasyon kominikasyon ant paran, elèv, ak 

pwofesè yo. Anbrase inovasyon ak edikasyon se yon etap pwogrè enpòtan nan ede elèv New York yo 

jwenn konpetans yo bezwen pou reyisi nan ekonomi 21yèm syèk la. 

Manm yo ki nan Komisyon Lekòl Entelijan yo se : 

 

Eric Schmidt, Prezidan Egzekitif ak ansyen PDG Google: Mesye. Schmidt te rantre nan Google nan ane 

2001 e li te ede devlope konpayi an ki soti nan demaraj Silicon Valley a yon lidè mondyal nan teknoloji. Li 

te travay kòm Ofisye Egzekitif Anchèf Google soti nan 2001 pou rive a 2011, kontwole estrateji teknik ak 

biznis konpayi an ansanm avèk fondatè Sergey Brin ak Larry Page. Sou lidèchip li Google te 

konsiderableman pwopòsyone enfrastrikti l ak divèsifye pwodwi lap ofri yo pandan lap kenbe yon kilti 

inovasyon solid. 

 

Geoffrey Canada, Prezidan of Harlem Children’s Zone: Nan 30 ane l avèk Harlem Children's Zone, Inc., 

Mesye. Canada te vin rekonèt nasyonalman pou travay pyonye l nan ede timoun ak fanmi yo nan Harlem 

e kòm yon defansè pasyone pou refòm nan edikasyon. Magazin New York Times rele Harlem Children’s 

Zone “youn nan eksperyans politik sosyal ki pi anbisye nan epòk nou an.” Nan oktòb 2005, Mesye. 

Canada te nome kòm youn nan “Pi bon lidè Etazini” pa. News ak World Report, e nan mwa ki sot pase a 

Fortune te nome l kòm youn pami “50 Pi gwo lidè nan mond lan.” 

 

Constance Evelyn, Sipè-entandan nan Distri Lekòl Auburn nan Konte Cayuga: Madam. Evelyn te sèvi 

kòm sipè-entandan Lekòl yo pou distri Elaji Vil Auburn depi mwa dout 2012. Anvan li te sèvi kòm Sipè-

entandan li te genyen yon varyete pozisyon lidèchip nan lekòl nan pati Nò yo enkli Distri Lekòl Vil Ithaca, 

Vil Lekòl Oswego, Vil Lekòl Rome, ak Distri Lekòl Santral Bedford. 

 

Pou jwenn plis enfòmasyon osijè Komisyon Lekòl Entelijan yo epi soumèt kòmantè ak sijesyon, tanpri 

vizite http://www.governor.ny.gov/smart-schools-ny. 

 ### 

